
 

 

 

 
 

 

ГРАНТОВИ ЗА ГРАЃАНСКА ВКЛУЧЕНОСТ ВО БОРБАТА ПРОТИВ КОРУПЦИЈАТА  

бр. 14-31/10-2024 

Прашања и одговори 
 

П1: За ослободувањето од ДДВ дали ние ќе треба да поднесуваме апликација или вие 
генерално за целиот проект и сума го правите тоа? Ако вие го ослободувате од ДДВ 
проектот дали вие ги вршите исплатите или сумите се трансферираат на сметките на 
организацијата? 

О1: Секој грантист има обврска да го регистрира својот проект засебно, во новото  
Министерството за европски прашања (МЕП) (поранешно СЕП). По добиена потврда за 
регистрација, проектот се регистрира и во Управа за јавни приходи (УЈП) за да добие статус на 
даночен обврзник. По добиен даночен број за проектот, грантистот отвара наменска банкарска 
сметка преку која самиот ги извршува трансакциите поврзани со проектот. Првата рата од 
грантот се исплаќа на општата организациска сметка на грантистот, а по завршување на 
процедурите во МЕП и УЈП и отворање на наменска проектна сметка, средствата се префрлаат 
на оваа сметка и истата се користи се до завршување на проектот. 

П2: Дали треба во прилог на апликацијата да доставуваме тековна состојба, завршна 
сметка, м1 обрасци и слични докази за тврдењата што ги даваме? 

О2: Во фазата на аплицирање овие документи не е потребно да се приложат. Но, постои 
можност во фазата на проверка на подобност некои од документите да ви бидат дополнително 
побарани.  

П3: Дали доколку дадеме согласност на организација да аплицира во име на  неформална 
мрежа ќе може и ние посебно да аплицираме на повикот? 

О3: Да, доколку сте членка на мрежа на граѓански организации во чие име ќе аплицира друга 
членка, вие како посебна организација имате право да поднесете своја апликација. 

П4: Дали организациите кои аплицираат треба да имаат одреден буџет (висина) во 
минатата година и ако има колкав е тој износ? 

О4: Организациите кои аплицираат мора да се регистрирани најмалку една година пред 
објавата на повикот. Ова е единствен услов за аплицирање на повикот. Во текот на нивното 
постоење може да извршувале активности за кои не бил потребен одреден буџет, па затоа во 
овој повик не поставивме услов за висина на буџет со кој организациите располагале во 
минатите години. Наведете го реалниот буџет со кој располагала вашата организација. 

П5: Доколку постојат трошоци за социјални медиуми како дел од проектните кампањи, 
дали би било дозволено за исплата да се користат платежни картички на физички лица? 

О5: Постои можност овие трошоци да се подмират од страна на физичко лице, кое треба да 
подготви одредена документација (доказ за извршено плаќање, налог за надомест на трошоци) 
и да побара рефундација на средствата од проектот. 

П6: Дали може да е апликант здружение на правни субјекти (не на физички лица)? 

О6: Подобни апликанти на овој повик се граѓански организации или мрежи на граѓански 
организации регистрирани согласно Законот за здруженија и фондации (ЗЗФ) кои се 
регистрирани најмалку една година пред објавата на повикот. 

П7: Дали како партнер на главниот апликант може да се јави факултет? 

О7: Не. Подобни апликанти на овој повик се граѓански организации или мрежи на граѓански 
организации регистрирани согласно Законот за здруженија и фондации (ЗЗФ) кои се 
регистрирани најмалку една година пред објавата на повикот. Овој услов важи за главниот 
апликант и за парнерот/ите. 

П8: Дали може да се вклучи повеќе од еден партнер? 

О8: Да. Повикот за грантови поттикнува аплицирање во партнерство со други граѓански 
организации или мрежи на граѓански организации. Ова не е задолжителен услов, па одлуката 
за аплицирање во партнерство, како и за бројот на партнери е на самиот апликант. 

П9: Дали на повикот може да се јави организација чија стратешка цел е борба за 
справување со корупција но, бидејќи е неодамна формирана, нема реализирано 
релевантни активности до моментот на аплицирање? 

О9: Да, на повикот можат да се јават сите граѓански организации или мрежи на граѓански 
организации регистрирани согласно Законот за здруженија и фондации (ЗЗФ) кои се 
регистрирани најмалку една година пред објавата на повикот. 

П10: Дали во формуларот втората година треба да се разложи на месеци?  

О10: Не, само првата година се разложува по месеци, а за втората се обојуваат полињата за 
активности кои се планирани за втората година. Подетален временски распоред за 
активностите во втората година ќе биде побарано да се разработи во тековните извештаи на 
грантистот. 

П11: Дали доколку организацијата до сега не била корисник на грант и немала прилив на 
сметката, а постои една година, ќе биде еднакво третирана при оценувањето? 

О11: Да, на повикот можат да се јават сите граѓански организации или мрежи на граѓански 
организации регистрирани согласно Законот за здруженија и фондации (ЗЗФ) кои се 
регистрирани најмалку една година пред објавата на повикот. 

П12: Индиректните трошоци се фиксни (5%), што е потребно да се внесе во табот 
објаснување на буџетот? 

О12: Индиректни трошоци се трошоци кои се потребни за успешно функционирање на 
организацијата, но не се директно поврзани со овој проект. Доколку одлучите да побарате 
индиректни трошоци (кои можат да изнесуваат најмногу 5% од вкупните планирани трошоци), 
во вториот дел од буџетот– Оправданост на буџет, треба да наведете за кои цели се наменети 
овие трошоци (советодавни и управни органи, систематски прегледи, видови осигурување, 
правни услуги и сл.) и реална вредност на индиректните трошоци во вашата организација на 
годишно ниво (во %).  

П13: Дали средствата се префрлаат на главниот апликант или на партнерот? 

О13: Сите средства се префрлаат на главниот апликант. За понатамошно управување со 
средствата на партнерот, избраните грантисти ќе добијат соодветни насоки од МЦМС, по 
склучување на договорите. 

П14: Дали како активност е дозволено мини истражување? 

О14: Подобни активности за овој повик се активности кои придонесуваат кон остварување на 
целта на повикот и на најмалку еден од трите резултати наведени во точка 1.3.1 од Упатството 
за аплицирање. Поголемиот акцент на граѓаните и нивната вклученост во активностите ќе се 
смета за додадена вредност на апликациите. 

П15: Дали персоналниот данок за исплата на дневници треба да се наведе во буџетот? 

О15: Персоналниот данок за разлика од ДДВ-то е признаен трошок во овие проекти. Износите 
кои ќе ги буџетирате во ставката 1. Човечки ресурси треба да бидат изразени во бруто износи 
(односно да вклучат придонеси и персонален данок, во зависност од тоа дали се работи за 
плата или хонорари). 

П16: Дали може да аплицираме како организација (како главен апликант или како партнер) 
доколку во моментот сме грантисти на Цивика? 

О16: Да. Доколку сте тековен корисник на грант од програма финансирана од друг донатор, а 
имплементирана од МЦМС, може да аплицирате на овој повик. 

П17: Колку грантови ќе бидат споделени и дали ќе се води сметка по регионалниот 
плански региони? 

О17: Ќе бидат доделени најмалку 12 грантови. Регионалната застапеност нема да биде 
одлучувачки критериум за распределба на грантовите. 

П18: Дали ако организацијата била одамна регистрирана, а сега е направена 
пререгистрација, ќе важи условот да е регистрирана 1 година пред објава на повикот? 

О18: Условот важи од моментот на пререгистрација да има поминато најмалку 1 година до 
објавата на повикот. 

П19: Дали може една организација да аплицира сама, без партнери? 

О19: Да. Повикот за грантови поттикнува аплицирање во партнерство со други граѓански 
организации или мрежи на граѓански организации. Ова не е задолжителен услов, па одлуката 
за аплицирање во партнерство, како и за бројот на партнери е на самиот апликант. 

П20: Дали ако организацијата досега немала активности, како активности може да се 
сметаат личните ангажмани на одговорното лице, сопственикот? 

О20: Релевантни се активностите кои се спроведени во рамки на организацијата, и се во 
согласност со нејзините цели, визија и мисија.  

П21: Што се подразбира под мерливост на резултатите? 

О21: Мерливост на резултати подразбира способност да се измери и оцени напредокот и 
успешноста на остварените резултати преку поставување на конкретни, јасно дефинирани 

индикатори. За резултатите да бидат мерливи, тие треба да бидат прецизно и објективно 
дефинирани. 

П22: Дали е подобро во предлог проектот да се опфатат посебни региони, или да се 
работи на национално ниво? 

О22: Самиот апликант, и неговите партнери (доколку ги има), во зависност од 
идентификуваниот проблем и сопствените капацитети одлучуваат за нивото на делување. 

П23: Дали при пополнување и прикачување на документи на платформата grants.mk, 
додека сеуште не е поднесена апликацијата постои можност да се прават измени во 
насловот на проектот кој се внесува на самиот почеток?  

О23: Да. Платформата дозволува да се навратите назад и да направите промени доколку е 
потребно. За евентуални технички проблеми при работа на платформата, може да се обратите 
на: support@grants.mk. 

П24: Дали организација која била корисник на Грант за брз одговор во рамки на истата 
програма има право да аплицира на овој повик? 

О24: Да. Корисниците на Грант за брз одговор од програмата „Граѓаните против корупцијата“, 
не се исклучени од можноста да аплицираат на другите повици за грантови кои се дел од оваа 
програма. 

П25: Колкав треба да биде процентот од буџетот за плати и хонорари и дали има 
правило која ставка во колкав процент може да се буџетира или заедничкиот дозволен 
процент за ставката човечки ресурси е вкупен?  

О25: Во овој повик не поставивме ограничување во однос на распределбата на средства во 
главните ставки и потставки во буџетот. Оставаме на вас да го испланирате буџетот водејќи 
сметка планираните трошоци да бидат во фер сооднос со предвидените активности и 
очекуваните резултати. 

П26: Кога се планира проектите да започнат? Со оглед на изборите следната година, 
сакаме да знаеме како да ги испланираме активностите. 

О26: Проектите треба да започнат најрано на 1 ноември 2024 година. Доколку има интерес за 
започнување подоцна, предложениот датум ќе биде предмет на договарање помеѓу грантистот 
и МЦМС. 

 

 

 
 
 
 
 
 


